
Indeks-registar možete, na vaš zahtjev, dobiti u prostorijama Ureda za veterinarstvo Bosne i Hercegovine ( Titova 9a) ili na internet stranici Ureda za veterinarstvo BiH: www.vet.gov.ba
Indeks registar informacija iz nadležnosti Ureda za veterinarstvo BiH sačinjen je s ciljem omogućavanja jednostavnog i kvalitetnijeg korištenja prava na slobodan pristup informacijama.
Ured posjeduje informacije iz djelokruga svog rada, većinom u pisanom obliku, u originalu ili fotokopiji. Pristup informacijama detaljno je opisan u Vodiču Ureda, a također vam ga može objasniti i ovlašteni službenik za odnose s javnošću.
Sastavni dio Vodiča Ureda za podnosioce zahtjeva, u smislu Zakona o slobodi pristupa informacijama u BiH, čini i Indeks registar koji podnosioca zahtjeva detaljno informiše o vrsti informacija koje može dobiti u Uredu. 
Ovaj Indeks registar sadrži osnovne nadležnosti Ureda za veterinarstvo BiH o kojima posjeduje i odgovarajuće informacije Za podatke koji nisu navedeni u Indeks registru, informacije možete dobiti od ovlaštenih službenika.
Ured za veterinarstvo BiH je osnovan Odlukom Vijeća ministara, 18. decembra 2000. godine kao upravna organizacija u sastavu Ministarstva vanjske trgovime i ekonomskih odnosa BiH.
Prema Zakonu o veterinarstu BiH („Službeni glasnik BiH“, br. 34/02), Ured ima sljedeće nadležnosti:
a) predlaganje propisa i koordiniranje primjene jedinstvenih mjera, metoda i postupaka kontrole zaraznih i parazitarnih bolesti životinja s lista propisanih Međunarodnim zoosanitarnim kodeksom O.I.E.-a; 
b) predlaganje veterinarskih uvjeta za međunarodni promet (izvoz iz Bosne i Hercegovine i uvoz u Bosnu i Hercegovinu) životinja, sirovina, otpadaka i proizvoda životinjskog porijekla, u skladu s međunarodno priznatim standardima za istu oblast; 
c) predlaganje uvjeta za registriranje objekata za klanje životinja i primjenu jedinstvenog postupka registriranja objekata za proizvodnju, preradu, obradu, doradu ili čuvanje proizvoda i sirovina životinjskog porijekla namijenjenih izvozu, odnosno uvozu; 
d) predlaganje propisa za primjenu jedinstvenog programa monitoringa i kontrole rezidua za životinje, te proizvode i sirovine životinjskog porijekla; 
e) organiziranje i koordiniranje rada Odjeljenja granične veterinarske inspekcije i predlaganje propisa za utvrđivanje jedinstvene dokumentacije za uvoz, odnosno izvoz životinja, sirovina, otpadaka i proizvoda životinjskog porijekla te uspostava jedinstvenog informacijskog sistema Odjeljenja granične veterinarske inspekcije, a sve u skladu s međunarodno priznatom legislativom i operativnim okvirom za istu oblast;
 f) predlaganje propisa za zaštitu životinja od mučenja i zloupotrebe, osiguranje preduvjeta za njihovu dobrobit, te predlaganje okvira za primjenu istih propisa;
 g) saradnja  s homolognim te drugim međunarodnim veterinarskim, zdravstvenim i sličnim institucijama i udruženjima (administrativno-veterinarskih institucija u regionu i šire, međunarodni subjekti – O.I.E., WHO, FAO, EFSA, Evropska komisija i sl.). Kontinuiranim planiranjem, organiziranjem i internim monitoringom navedenih aktivnosti osigurava se primjena Zakonom propisanih nadležnosti Ureda za veterinarstvo, a sve u skladu s primjenom principa: standardizacije, kontrole kvalitete, sljedivosti i resiprociteta.
 Ured za veterinarstvo BiH kao centralni subjekt, aktivnosti iz domena svojih nadležnosti obavlja harmonizirano i u skladu s operativnim aktivnostima entitetskih veterinarskih službi, i službe Brčko distrikta BiH. Zaključno, institucionalno-razvojni imperativ za primjenu svih Zakonom predviđenih nadležnosti je usvajanje i primjena evropske i međunarodno propisane standardizacije, s ciljem uspostave efikasnih i efektivnih procesa i prakse.

